
Kalman  Kocsis  imenovan  za
supervizora  reforme
obavještajnog sektora
Visoki predstavnik Paddy Ashdown imenovao je Kalmana Kocsisa
za supervizora reforme obavještajnog sektora, sa zadatkom da
pomogne provedbu reformi koje su dogovorene u ovom sektoru.
Imenovanje je izvršeno na osnovu modela koji su utvrdili Jim
Locher  i  Joly  Dixon,  koji  su  pomogli  u  procesu  provedbe
reformi u sektoru odbrane i indirektnog oporezivanja, ostajući
angažirani i nakon isteka njihovog prvobitnog mandata.

Supervizor  reforme  u  obavještajnom  sektoru  ima  obavezu  da
nadgleda, savjetuje i pomaže bosanskohercegovačkim vlastima u
svim aspektima provedbe nedavno usvojenog zakona. Supervizor
će  redovno  izvještavati  visokog  predstavnika  o  napretku
postignutom u provedbi zakona.

Generalni direktor i zamjenik generalnog direktora i dalje su
odgovorni  za  rad  Obavještajno-sigurnosne  agencije,  dok  su
predsjedavajući  Vijeća  ministara  i  Izvršna  obavještajna
komisija  odgovorni  za  nadgledanje  i  politički  nadzor  rada
Agencije,  kao  što  je  utvrđeno  Zakonom  o  Obavještajno-
sigurnosnoj  agenciji.

“Obavještajna reforma se i dalje uspješno odvija,” izjavio je
visoki predstavnik prilikom imenovanja. “Ostvareni napredak,
uključujući usvajanje zakona, imenovanje Obavještajne komisije
pri  Parlamentarnoj  skupštini  te  imenovanje  generalnog
direktora  i  zamjenika  generalnog  direktora  veoma  su
ohrabrujući pomaci. Vodeća uloga ambasadora Kocsisa, njegova
vizija i predan rad bili su ključni faktor u ovom procesu.
Njegovo  imenovanje  na  ovo  mjesto  omogućit  će  ambasadoru
Kocsisu da nastavi pomagati Bosni i Hercegovini u provođenju
ove reforme”.

Bivši ambasador Mađarske u Bosni i Hercegovini Kalman Kocsis
radio je kao predsjedavajući Stručne komisije koja je izradila
nacrt Zakona o Obavještajno sigurnosnoj agenciji, i to od
njenog formiranja 29. maja 2003. godine. Kalman Kocsis bivši
je šef Mađarske obavještajne službe.


